Zizurkilgo Haurren, Nerabeen eta Gazteen Ekimenak eta Parte-Hartzea sustatzeko zerbitzuko hezitzailea kontratatzeko deialdia

1. Deialdiaren xedea.

Deialdi honen xedea da Zizurkilgo “Haurren, nerabeen eta gazteen ekimenak eta parte-hartzea sustatzeko zerbitzurako (aurrerantzean PBZ) hezitzaile bat oposizio-deialdi bidez kontratatzea, haur, nerabe eta gazteen sustapen arloko premiei erantzunez.

2. Lanpostuaren  ezaugarriak.

Lan zuzenbidearen erregimenean egindako kontratuaren bidez beteko da lanpostua. 

Kontratuak lanaldiaren %50ko jarduna izango du Zizurkilgo udalean. Langileak, Zizurkilgo PBZ zerbitzuan hezitzaile lanak egingo ditu, zerbitzuaren arreta orduak eta prestaketarako eta planifikaziorako barne orduak izango dituelarik. Ordutegia beharren arabera zehaztuko zaio. Gutxi gora behera honela banatuko da: ¼ larunbatak eta ¾ astean zehar.
Gizarte hezitzailearen profila izango du langileak. (kategoria diplomatu bati dagokiona da)

Euskararen ezagutzari dagokionez, lanpostuak hirugarren hizkuntza eskakizuna (3.HE) izango du. 

Lehendabiziko postua eskuratzen duenarentzat izango da lanpostua. Probak gainditzen dituzten gainerakoekin lan poltsa osatuko da, Udalak horrelako lanpostuan izan ditzakeen beharrei erantzuteko. Lan poltsak lanpostuaren beraren iraupen berdina izango du. 

3. Hezitzailearen betebeharrak.

Hautatuak, Zizurkilgo haurren, nerabeen eta gazteen ekimenak eta parte-hartzea sustatzeko zerbitzuan hezitzaile lanak beteko ditu. Gipuzkoako Foru Aldundiko Gazteria sailaren eta Zizurkilgo udalaren artean adostutako sustapen arlorako esku-hartzerako izango duten planaren barruan kokatzen den zerbitzua aurrera eraman beharko du. 
Lanpostuaren helburuak:
a) Zizurkilgo haurrek, nerabeek eta gazteen euren haurtzaro, nerabezaro eta gaztaroa bizi dezatela berezko balioa eta esanahia duen bizi-etapa gisa, nor bere bizitzako protagonista izatea bermatuz .

b) Zizurkilgo haurrek, nerabeek eta gazteek bizi dezatela beraien gaztetasuna heldutasunera igarotzeko aukera ematen duen etapa gisa, gaitasun pertsonalak eta gizarte-loturak landuz, ikasiz, indartuz eta pixkanakako emantzipazio-prozesu bat bultzatuz eta hiritar aktibo bihurtuz. 

Honakoak izanik herritartasun aktiboa osatzen duten hiru elementuak: 

1- Pertsonen autonomia: euren gaitasunak garatu ahal izateko

2- Dimentsio aktiboa: gizartearekiko konpromisoa eta errealitatearekiko jarrera kritikoa landu
3- Aldaketa prozesuetan inplikatzeko gaitasuna
Bete beharreko kudeaketa prozesu nagusiak:

· Zerbitzuaren plangintza eta ebaluazioa
· Komunikazioaren eta harremanen kudeaketa

· Jakintzaren kudeaketa

· Zerbitzu, baliabideen eta azpiegituren kudeaketa eta dinamizazioa

Funtzio nagusiak:
· Zizurkilgo PBZren  plangintza parte hartzailea diseinua eta garapena, Kultura-Euskara-Kirola-Gazteria eta Hezkuntza Teknikariaren adostasunarekin.

· Zerbitzuaren ebaluazio parte hartzailea diseinua eta garapena.

· Herriko haurren, nerabeen eta gazteen beharrak ezagutu eta hauei erantzuna emateko planteamendu ezberdinak egin.

· Haur, nerabe eta gazteekin zuzeneko harremana, giza heziketa prozesu baten garapena zerbitzuko erabiltzaileekin. 

· Zerbitzuko programazio prestaketa eta difusioa.

· Haur, nerabe eta gazteen parte hartzearen sustapena beraiei zuzenduriko politika eta zerbitzuetan.

· Zerbitzua Zizurkilgo haur, nerabe eta gazte ororentzat izateko beharrezko prestaketak egitea, berdintasuna, aniztasuna eta inklusioa kontuan hartuz. 

· Zerbitzua garatzeko beharrezkoak diren koordinazioak abian jarri. 

· Baliabide ekonomiko, materialen eta azpiegituren inguruko plangintza eta kontrola Kultura-Euskara-Kirola-Gazteria eta Hezkuntza Teknikariaren jarraipenarekin. 
· Gipuzkoako Haurren eta Gazteen Sustapenerako Sisteman suspertzaileen sarean parte-hartzea.

Guzti hau aurrera eraman ahal izateko honako jakintza eta gaitasunak izatea hobesten da:

· Haur, nerabe eta gazteen eta bereziki Zizurkilgoen ezaugarri, egoera eta beharren gaineko jakintza.

· Gipuzkoako Haur eta Gazteen Sustapen Sistemaren inguruko jakintza.

· Haur, nerabe eta gazteentzako politika eta zerbitzuen gaineko jakintza.

· PBZ zerbitzuaren ereduaren ezagutza. 

· Parte-hartze prozesuen inguruko jakintza. 

· Parekidetasunaren inguruko jakintza. 

· Harreman hezitzaile bat sortu eta garatzeko gaitasuna.

· Antolakuntza eta planifikaziorako gaitasunak.

· Pertsona eta taldeak erlazioan jarri eta dinamizatzen jakin sustapen eta parte hartze ekintzak aurrera eramateko.

· Haur, nerabe eta gazteengandik jasotzen dituen informazioa ezberdindu, lehentasuna eman eta zentzua emateko gaitasuna.

· Zizurkilgo baliabide eta aukerak ezagutzea.

· Administrazio publikoaren funtzionamenduaren eta bereziki udal administrazioaren gaineko jakintza.

· Informazio eta komunikazio teknologien ezagutza eta erabilpena.

4. Hezitzailearen betekizunak

Hezitzaile lanak egin ahal izateko, lehiatzaileek ondoko betekizunak bete beharko dituzte:
· Administrazioarekin lanean jarduteko inolako bateraezintasunik ez izatea. 
· Europako Batasuneko hiritarra izatea. 
· 18 urte beteta edukitzea eskabideak aurkezteko epea amaitzen den egunean. 

· Zerga eta Gizarte Segurantza bete-beharretan eguneratua egotea.
· Haur, gazte eta nerabeekin lanean jardun izanaren esperientzia.
· Gizarte heziketan, haur hezkuntzan edo antzekoan diplomatura edo gradua duen langilea izatea.

· Euskararen ezagutzari dagokionez, lanpostuak EGA edo baliokidea edukitzea eskatuko luke.
· Lanpostuari dagozkion eginkizunak normaltasunez betetzea eragotzi dezakeen gaixotasunik edo ezintasun fisiko edo psikorik ez edukitzea. 
5. Proposamena aurkeztea
Hautapen probetan onartua izateko, Zizurkilgo udalak eskatzaileentzat dituen inprimakiak bete eta udaletxean aurkeztuak izan beharko ditu. Eskabideak behar bezala beteta aurkeztuko dira, Zizurkilgo Udaleko erregistroan, abenduaren 15a baino lehenago. 
· NAN-aren fotokopia
· Hautapen prozesuan parte hartzeko eskatzen den tituluaren fotokopia. 

· 3. hikuntza eskakizuna betetzen duela egiaztatzeko agiriaren fotokopia.

· Eskabidean alegatutako merituak egiaztatzeko dokumentuak (esperientziari eta prestakuntzari dagozkionak), lehiaketa fasean baloratzeko. Ez dira baloratuko aldez aurretik egiaztatu ez diren dokumentuak. 
6. Lehiatzaileen onarpena
Eskaerak aurkezteko epea bukatuta eta agiriak agertzeko 7 eguneko epea amaitzean epaimahaiko lehendakariak lehiatzaile onartuen eta baztertuen behin-behineko zerrenda onetsiko du, baztertze arrazoiak jasoko dituena eta izena eman duten hautagaiei helaraziko zaiena. Zerrenda honekin batera lehen azterketaren eguna eta ordua eta Epaimahaikideen izendapena argitaratuko da Udaletxeko iragarki taulan. 

Onartuen eta baztertuen zerrenda interesatuei eman eta alegaziorik agertzen ez bada 5 eguneko epea dute interesatuek erreklamazioak aurkezteko edo eskabideko akatsak zuzentzea eskatzeko. Erreklamaziorik aurkeztu ezean, onartuen eta baztertuen behin-behineko zerrenda behin-betikotzat hartuko da. Erreklamaziorik balego, ebazpen berri batek onartu edo ezeztatuko du behin.betiko zerrenda. 
7. Hautapen prozesua
Honako probak egingo dira: 
a) Azterketa teorikoa: Nahitaezkoa eta baztertzailea. 

Lehiatzaileek azterketa teoriko bat egin beharko dute eta gutxienez 17 puntu lortu beharko dira gainditu ahal izateko. Azterketako gaiak I. eranskinean adierazten  diren edukiei buruzkoak izango dira. Proba honetan gehienez 35 puntu lor daitezke. 

b) Azterketa praktikoa: Nahitaezkoa eta baztertzailea. 

Lehiatzaileek azterketa praktiko bat egin beharko dute eta gutxienez 17 puntu lortu beharko dira gainditu ahal izateko. Azterketako gaiak I. eranskinean adierazten  diren edukiei buruzkoak izango dira. Proba honetan gehienez 35 puntu lor daitezke. 

c) Kurrikulumaren balorazioa 
Hautapen prozesuan epaimahaiak ondoko merituak kalifikatuko ditu, beti ere eskabideak alegatu eta behar bezala egiaztatu badira: 
-Lan esperientzia: 

Lortu nahi den lanpostuarekin zerikusia duten eginkizunetan izandako eskarmentua (10 puntu gehienez): 
· Hezitzaile gisa lan egitea ludoteka edo gaztelekua edo PBZ zerbitzuetan. 0,5 puntu hilabete oso bakoitzeko (gehienez 5 puntu). 

· Hezitzaile lan egitea beste esparru batean haur, nerabe edo gazteekin. 0,4 hilabete oso bakoitzeko. (gehienez 4 puntu)

· Ludoteka edo gaztelekuko koordinatzaile gisa lan eskarmentua izatea. 0,4 hilabete oso bakoitzeko. (gehienez 3 puntu)

· Parte hartze prozesuetan edota garapen komunitariorako esku hartze proiektuetan lan eskarmentua. 0,4 puntu hilabete oso bakoitzeko. (4 puntu)
· Udalekuetako  zuzendari gisa lan egitea 0,3 puntu hilabete oso bakoitzeko (gehienez 2 puntu).

· Udalekuetako begirale gisa lan egitea. 0,2 puntu hilabete oso bakoitzeko (gehienez 2 puntu). 
-Prestakuntza akademikoa. (10 puntu gehienez):
Balioztatuko da maila bereko edo gorako beste titulu ofizial batzuk izatea, parte hartzeko eskatutakoaz gain. 

Ez da balioztatuko merezimendutzat alegatu den maila gorako titulua lortzeko beharrezkoa den beste titulurik. 

Merezimendu hau, gehienez, 2,5 punturekin balioztatuko da, honako baremo hau kontutan hartuta: 

· Diplomatura, lanbide hezkuntzako hirugarren maila edo baliokidea: 1 puntu bakoitzeko. 
· Graduatua edo lizentziatua: 1,5 puntu titulu bakoitzeko. 

Ikastaroak:  Prestakuntza osagarria balioztatuko da, deialdiko lanpostuetako funtzioekin zerikusia duenean. Gehienez 7,5 punturekin balioztatuko da, honako baremo hau kontuan izanik: 

· Hogei (20) ordu eta berrogeita hamar (50) ordu bitarteko ikastaroak: 0,5 puntu, ikastaroko.

· Berrogeita hamaika (51) ordu eta ehun (100) ordu bitarteko ikastaroak: 1 puntu ikastaroko.

· Ehun eta bat (101) ordu baino gehiagoko iraupena: 1,5 puntu, ikastaroko. 

d) Elkarrizketa pertsonala

Izangai bakoitzarekin elkarrizketa bat egingo da, eta honen helburua da izangaien gaitasunak neurtzea eta lanpostuarekiko egokitasun-maila baloratzea, gehienez 10 puntu. Horretarako,honako hauek izango dira kontuan:
· Antolatzeko trebetasuna eta izaera-ekintzailea, proiektuak kudeatu eta haurrekin, nerabeekin eta gazteekin esku-hartzeko gaitasunak, taldeak koordinatzeko gaitasunak, gizartekoitasuna eta enpatia, haurtzaroa eta gaztaroaren eta parte hartzearen  inguruko gaiekiko interesa.

· Bete beharreko eginkizunaren ikuspegi orokorrari buruz, zerbitzuaren  inguruan eta egoki deritzon beste hainbat gairen inguruan Epaimahaiak egindako galderei erantzutea.

8. Epaimahaia eta proposamena
Era honetara osatuko da epaimahai kalifikatzailea: 
Mahaiburua: 


- Zizurkilgo Udaleko alkatea edo berak eskuordetutako zinegotzia
Mahaikideak: 


-Zizurkilgo Udaleko Gazteria zinegotzia.

-Gipuzkoako Foru Aldundiko Sustapen zuzendaritza nagusiak izendatutako teknikari bat.


- Zizurkilgo Udaleko Kultura-Euskara-Kirola-Gazteria eta Hezkuntza Teknikaria.

- Kultura Saileko administraria, idazkari lanetan.
Azaroaren 26ko 30/92 Legeko 28. eta 29. ataletan aurreikusitako zerkuntantziaren bat gertatuz gero, Epaimahaikideak abstenitu egin beharko dira eta egoeraren berri eman beharko diote Epaimahaiburuari, hautagaiek Epaimahaikideak errefusa ditzaketelarik. Lege hau urtarrilaren 13ko 4/1999 Legeak berritu du.

Idazkariak izan ezik, Epaimahaiko kide guztiek dute botoa emateko eskubidea. Epaimahaiaren erabakiak mahaira bertaratu diren kideen gehiengo botoz hartuko dira; berdinketa ematen denetan, lehendakariarena egiten duen kidearen botoz hartuko da azken erabakia, eta titularra edo bere ordezkaria ez daudenean, mahaikide zaharrenak beteko du eginkizun hori. 

Epaimahairik  ezingo da eratu bertako kideen erdia baino gehiago bertaratu gabe; nolanahi ere, Epaimahaia eratzeko beti egon beharko dute lehendakariak eta idazkariak. 

Epaimahaia da, oinarri hauek jarritako mugen barnean, eskuduntza duen organoa honako eginbehar hauek betetzeko: egin behar diren frogen edukia erabakitzeko, aplikatuko diren ebaluazio irizpideak jartzeko, emaitzak emateko, eta probak aurrera eramatean gorabehera guztiak zehazteko. Era berean, bere helburuak betetzeko behar duen oroz baliatuko da, baldin eta ez bada beste organoren baten ahalmena eta indarrean dauden xedapenen arabera. 

Epaimahaia bere lanak egiteko aholkulari edo espezialistez baliatu ahal izango da probaren batean edo erabakitzen dituzten guztietan. Aipatu laguntzaileek aholku teknikoak besterik ez dituzte emango, bakoitzari dagokion alorrean. 

Epaimahaiaren Proposamena

Lehiatzaile bakoitzaren azken kalifikazioa hautapen prozesuan zehar lortutako puntuen baturak emango du (lehiaketa-oposaketa). 

Kalifikazioa amaitu ondoren, Epaimahaiak onartutako lehiatzaileen izenak argitaratuko ditu azken puntuazioaren arabera eta puntu gehien eskuratu duen lehiatzailea izendatuko du. Epaimahaiak uste badu lehiatzaileek ez dutela maila egokirik bete nahi den lanpostua behar bezala betetzeko, lehiaketa bete gabetzat jo dezake. 

Hautatutako lehiatzaileak eskabidean aurkeztu duen fotokopiei dagozkien originalak aurkeztu beharko ditu, berariaz horretarako ezarriko den epearen barruan. Epaimahaiak lehiatzaileari itzuliko dizkio, egiaztatu ondoren, dokumentu original guztiak. Adierazitako epean lehiatzaileak dokumentu original horiek aurkeztuko ez balitu edo eskatzen diren betekizunak betetzen dituela egiaztatuko ez balu, ezingo da kontraturik egin eta indargabetu egingo dira gainera ordura arte egin dituen jarduera guztiak. Holakorik gertatuz gero, organo eskudunak azken puntuazioaren arabera egindako zerrenda ordenatuan hurrengo datorrenari egingo dio kontratatzeko proposamena. 

Puntuaketan berdinketaren bat egonez gero, honako irizpideen arabera erabakiko da: lehendabizi proba praktikoan lortutako puntuak; gero, elkarrizketan lorturiko puntuak. 

Berdinketak jarraituz gero, proba bat egingo da. 

Lan kontratua zerbitzu konkretu honetarako egingo da astean %50 lanaldiarekin eta kontratuaren iraupean zerbitzuaren luzapenaren menpe egongo da.

Hautatutako langileak 6 hilabete iraungo duen froga-aldia gainditu beharko du. 

Aldi hau amaiturik, Udal Zerbitzu eskudunek langileak erakutsitako gaitasunari buruzko txosten bat egingo dute froga-aldia gainditu duen ala ez adieraziz, honako irizpide hauen arabera: 

Langileak erakutsitako ondorengo gaitasunak: 
· Lana arrazionaltasunez eta eraginkortasunez egituratu eta antolatzeko gaitasuna. 

· Langile eta herritarrekin harremanak izateko gaitasuna. 

· Interesa, ekimen, sormena eta ekarmena. 

· Lanaren ezagutza eta ikasteko ahalmena. 

· Lanpostuaren eginkizunak zorrotz hartu eta betetzeko erantzukizuna. 

Izangaiak froga-aldia gainditzen badu, kontratatutako langilea Udaleko langile izango da epearen amaiera arte, kontratu-mota honen izaera ezabatzen duen luzapenik egiteko aukerarik izango ez delarik. Gainditzen ez badu, aldiz, Zizurkilgo udalak, erabaki arrazoituaren bidez, lan-kontratua iraungitzea erabakiko du, espedientean dauden txostenak oinarrian hartuta. 

9.- Gertakizunak
Epaimahaiari dagokio hautespen prozesuan zehatz sor daitezkeen zalantzak konpontzeko eta lehiaketa bide onetik eramateko behar diren erabakiak hartzeko ahalmena, oinarri hauetan aurreikusi ez den guztian. 
Lehiatzaileak deialdiaren oinarrietatik eta epaimahaiaren jardueratik ondoriozta daitezkeen egintza administratiboen kontra jo dezake, Herri Administrazio Prozedura Erkidearen azaroaren 26ko 30/1992 Legean aurreikusitako epe eta moduan. 

I.ERANSKINA GAIAK
LEGEAK:
· 3/2005 Legea, otsailaren 18koa, haurrak eta nerabeak zaintzeko eta babestekoa. (2005eko martxoak 30.59. alearen gehigarria

· 170/1985 Dekretua neska-mutikoen eta gazteen kanpamenduen, kolonien, koloni irekien, lan-kanpaketen eta ibilaldietako kanpaketen araudia. 
· Haurren eskubideen deklarazioa, 1959ko azaroaren 20, 1386 ebazpena, 7c

GAIAK:
· Gipuzkoako Foru Aldundia. “Gipuzkoako Haurren eta Gazteen Sustapenerako Sistema”. 2009

· Gipuzkoako Foru Aldundia. “Haur, nerabe eta gazteen ekimenak eta parte hartzea sustatzeko zerbitzua” (PBZ zerbitzua) (argitaratze bidean dago)

· Gipuzkoako Foru Aldundia. “Hezitzaileek asko egin dezakete eskola orduz kanpoko jardueretan nerabeen artean euskararen erabilera sustatzeko 2007”

· Gipuzkoako Foru Aldundia “Gipuzkoako Nerabeentzako ekipamenduetan (gaztelekuak) genero ikuspegia barneratzeko oinarrizko gida, 2007”

· Gipuzkoako Foru Aldundia. “Zailtasunak dituzten nerabeen parte hartzea. Jarduerarako 100 proposamen” 2006
· Euskadiko Gazteen Behatokia “Gazteen adierazleak 2011”.
· Garapen komunitarioko teknikak
· Elkartegintza

· Gazteentzako europar programak
· Haurren, nerabeen eta gazteen parte-hartzea

· Haur, nerabe eta gazteen ezaugarriak

· Haur, nerabe eta gazteen ohitura eta jarrera nagusiak

· Proiektuen diseinua

· Planifikazio eta ebaluazio sistemak eta tresnak 

